
Govor ambasadora Charlesa L. Englisha 

 

Poštovani gosti, dame i gospodo, dobar dan i dobrodošli. 

 

 Danas obilježavamo početak radova na izgradnji nove Ambasade 

Sjedinjenih Američkih Država u Bosni i Hercegovini.  Ovo je za sve nas u 

ambasadi lijep i važan dan.  Želim zahvaliti svima vama koji ste nam se 

danas pridružili u ovo rano proljetno poslijepodne. 

 Danas nova Američka Ambasada u Sarajevu pravi ogroman korak 

naprijed na svome putu od vizije ka realnosti.  U naredne dvije godine, na 

ovoj lokaciji će biti izgraĎen moderan, lijepo dizajniran, funkcionalan i 

estetski privlačan objekat. 

 Otkako sam došao u Bosnu i Hercegovinu, u više navrata su mi 

postavljali pitanje o predanosti Sjedinjenih Država ovoj zemlji i o našim 

budućim planovima ovdje.  Ovo mjesto, kao i objekat koji će se ovdje 

uskoro izgraditi, govore više od bilo čega što bih mogao reći. 

 Ova nova Američka ambasada će biti snažan i očigledan simbol 

partnerstva koje postoji izmeĎu Sjedinjenih Američkih Država i Bosne i 

Hercegovine.  Ona će biti simbol našeg prijateljstva, našeg partnerstva, naše 

bliske saradnje i demokratskih vrijednosti koje dijelimo.  Nova ambasada je 

velika američka investicija u ovoj zemlji i izraz je našeg vjerovanja u 

budućnost Bosne i Hercegovine kao nezavisne, stabilne i multietničke 

države, sposobne da zauzme mjesto koje joj pripada u evropskim i 

evroatlantskim strukturama. 

 Osjećam se privilegovanim što predstavljam Sjedinjene Države na 

ovoj ceremoniji i što ću obilježiti početak radova na izgradnji nove 

Američke ambasade u Bosni i Hercegovini.  Želim spomenuti nekoliko 

pojedinaca i organizacija čiji je doprinos bio ključan kako bi ovaj dan bio 

moguć. 

 Želim iskazati zahvalnost svim uposlenicima Ureda za izgradnju u 

inostranstvu (OBO) State Departmenta.  Članovi tima OBO su izuzetni 

menadžeri i lideri u planiranju, osiguranju sredstava i uvezivanju velikog 

broja segmenata ovog kompleksnog projekta.  Počašćeni smo što je sa nama 

danas izvršni direktor projekata u Evropi OBO, gospodin Emile Corneille, 

koji će učestvovati u ceremoniji obilježavanja početka radova i upoznati se 

sa našim partnerima u Bosni i Hercegovini. 

 Zatim, dozvolite mi da zahvalim svim ljudima ovdje u Sarajevu koji 

su dali veliki doprinos ovom projektu.  Prevelik je broj ljudi koji zaslužuju 

našu zahvalnost da bi ih pojedinačno imenovao, tako da ću spomenuti samo 

nekoliko institucija koje su odigrale ključnu ulogu:  Ministarstvo vanjskih 

poslova BiH, Ministarstvo trezora BiH, Kanton Sarajevo, te posebno Zavod 

za izgradnju Kantona Sarajevo i Općina Novo Sarajevo. 

 Hvala vam svima za saradnju i zajedničke aktivnosti koje su 

omogućile da se sve ovo danas i dogodi.  Konačno, zahvalio bih graĎanima 

Bosne i Hercegovine što su tako dobri domaćini u ovoj prelijepoj zemlji.  

Kao što sam već u više navrata kazao, Sjedinjene Države su najbolji prijatelj 

kojeg Bosna i Hercegovina ima u svijetu.  Izgradnja ovog objekta je simbol 

naše predanosti vama i opredijeljenosti da vam pomognemo da nastavite ka 

svijetloj budućnosti koju uistinu zaslužujete.  On predstavlja naše obećanje 

da vam pomognemo da zauzmete svoje mjesto, kako je to rekao predsjednik 

George W. Bush, u „cjelovitoj, slobodnoj, prosperitetnoj i mirnoj Evropi“.  

Hvala. 


